
Samantekt 
Hvalasafnið á Húsavík var stofnað árið 1997 og hefur gestum safnsins 

fjölgað mikið frá þeim tíma. Markaðsstarfið hefur ekki verið skipulagt að 

miklu leyti nema sumarið 2005 þegar markaðsfræðingurinn Kristrún 

Konráðsdóttir var fengin til þess að sjá um markaðsstarfið. Sumarið eftir 

fjölgaði gestum á safnið sem rekja mátti til hennar vinnu.  

Markmiðið með verkefninu er að finna markaðsaðgerðir sem koma safninu 

betur á framfæri og fjölga með því innlendum gestum á safnið. Innlendir 

gestir eru ekki nema í kringum 25% af heildargestafjölda og eru því miklir 

möguleikar fólgnir í því að fjölga innlendum gestum á safnið. 

Til að ná þessu markmiði voru ferðavenjur innlendra ferðamanna skoðaðar 

auk þess sem gerð var umhverfisgreining og SVÓT greining þar sem lagt 

er mat á styrkleika, veikleika, ógnanir og tækifæri fyrirtækisins. Úr 

niðurstöðunum voru fundnar markaðsaðgerðir til þess að koma safninu 

betur á framfæri.  

Safnið hefur úr litlum fjármunum að moða og því mega mögulegar 

markaðsaðgerðir ekki vera dýrar. Af þeim sökum ber að leggja mikið upp 

úr því að ná heimamönnum inn á safnið þar sem auðvelt er að ná til þeirra. 

Heimamenn munu svo taka sína gesti með sér og þannig getur hróður 

safnsins borist víða. Einnig er stungið upp á því að heimasíða safnsins 

verði bætt og safnið gert sýnilegra á Húsavík.  

